
Adroddiad Cenedlaethol Cyfarpar Diogelu 
Personol 

 

1 Heddiw, ‘da ni wedi cyhoeddi ein hadroddiad ar Gaffael a Chyflenwi Cyfarpar 

Diogelu Personol ar gyfer Pandemig COVID un-deg-naw, sy'n canolbwyntio ar yr 

ymdrechion cenedlaethol i gyflenwi iechyd a gofal cymdeithasol yng Nghymru. 

2 Gwnaeth ein hadroddiad ganfod bod Llywodraeth Cymru a'r Cydwasanaethau wedi 

ymateb yn dda o dan  amgylchiadau heriol i ddod o hyd i gyfarpar diogelu 

personol. 

3 Darparodd gwasanaethau a rennir, gyfarpar diogelu personol i'r GIG yr oedd 

canllawiau yn ei wneud yn ofynnol, heb redeg allan o stoc yn genedlaethol, er bod 

rhai eitemau wedi rhedeg yn isel ar brydiau.   

4 Mewn cyfnod arferol, byddai'r GIG wedi gwario tua £8 miliwn o bunnoedd y 

flwyddyn ar gyfarpar diogelu personol. Yn ystod 2020-21 byddai’r gwariant ar 

draws iechyd a gofal cymdeithasol yn fwy na £300 miliwn. 

5 Rhoddodd Llywodraeth Cymru a'r Cydwasanaethau drefniadau da ar waith i reoli 

risgiau sy'n gysylltiedig â dod o hyd i gyfarpar diogelu personol mewn marchnad 

anodd iawn. 

6 Ond nid oedd y Cydwasanaethau yn bodloni gofynion o dan reolau caffael brys i 

gyhoeddi ei hysbysiadau dyfarnu contractau o fewn 30 diwrnod. 

7 Er bod y canfyddiadau cyffredinol a ddarluniwyd gan yr adroddiad yn gymharol 

gadarnhaol o ystyried yr amgylchiadau anodd, allwn ni ddim anwybyddu 

safbwyntiau a fynegwyd gan rai ar y rheng flaen am eu profiad nhw. Mae gwersi 

hefyd i Lywodraeth Cymru a'r Cydwasanaethau eu dysgu – am baratoi ar gyfer 

pandemig yn y dyfodol yn ogystal â mynd i'r afael â rhai o’r heriau sy’n parhau. 

 

 

 

 

 


